
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

                 Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածով և <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 1-ին և 4-րդ մասերով` Հայաստանի Հանրապետության կառավարությունը ո ր ո շ ու մ է.  
1․ Հայաստանի Հանրապետության կառավարության 2015 թվականի դեկտեմբերի 24-ի <<Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին>> N 1555-Ն որոշման 20-րդ կետում լրացնել նոր <<7)>> ենթակետ հետևյալ բովանդակությամբ․
<<7) <<Հայջրմուղկոյուղի>>, <<Շիրակ-ջրմուղկոյուղի>>, <<Լոռի-ջրմուղկոյուղի>> և <<Նոր Ակունք>> փակ բաժնետիրական ընկերություններին ազատել 2013 թվականի դեկտեմբերի 27-ին Գերմանիայի զարգացման վարկերի բանկի հետ կնքված վարկի և ծրագրի համաձայնագրի 4.2 կետով նախատեսված կառավարման վճարից և 2014 թվականի հունիսի 27-ին Եվրոպական ներդրումային բանկի հետ կնքված ֆինանսական պայմանագրի 1-ին հոդվածի 1.08 կետով նախատեսված գնահատման վարձավճարից>>։
2․ Սույն որոշումն ուժի մեջ է մտնում պաշտոնական հրապարակմանը հաջորդող օրվանից։



	

